
2

 
 
SoL Online: Pada 13 April 2017, satu program wacana undang-undang bertajuk: 
“Pengurusan Harta Pusaka, Wasiat dan Hibah” telah diadakan bertempat di Bilik 
Seminar, Pusat Islam, UUM. Wacana tersebut merupakan siri ke-empat daripada Siri 
Wacana Undang-Undang oleh Pusat Bantuan Guaman (PBG), UUM COLGIS telah 
disampaikan oleh Ustazah Faridah Haji Ahmad, pegawai penyelidik dari Jabatan Mufti 
Negeri Kedah. Kali ini, wacana tersebut telah dianjurkan oleh PBG UUM, COLGIS 
dengan kerjasama Pusat Islam, UUM. 
  
Program wacana ini telah dirasmikan oleh Dr. Solahuddin Abdul Hamid wakil kepada 
Pengarah Pusat Islam, UUM dengan kehadiran Dr. Zuryati Mohd Yusoff, Timbalan 
Dekan, Pusat Pengajian Undang-undang, UUM dan Puan Mumtaj Hassan, Pengarah 
Pusat Bantuan Guaman, UUM COLGIS. Majlis kemudian telah diserahkan kepada 
moderator wacana, Dr. Fauziah Mohd Nor, dari Pusat Pengajian Undang-undang, 
UUM COLGIS. Wacana oleh Ustazah Faridah, telah mendapat penyertaan aktif dan 
memberangsangkan daripada kalangan peserta yang bertanyakan pelbagai soalan 
mengenai aspek harta pusaka, wasiat dan hibah. Penyampaian ceramah yang santai 
oleh penceramah, disertakan dengan penglibatan aktif para peserta telah menjadikan 
wacana kali ini amat informatif dan bermanfaat kepada semua. 

Seramai lebih kurang 240 peserta wacana yang rata-rata terdiri daripada staf 
akademik dan pentadbiran, pesara UUM, serta pelajar daripada pelbagai bidang telah 
menyertai wacana ini. Mereka telah menerima manfaat mengenai cara membuat 
tuntutan ke atas harta pusaka, pengurusan wasiat dan hibah. Tambahan lagi, 
perkiraan pembahagian harta faraid telah ditunjukkan secara “hands-on” dan praktikal 
oleh Ustazah Faridah berdasarkan kepada persoalan daripada kalangan peserta. 
Selain itu, mereka juga didedahkan mengenai pengurusan harta yang masih lagi di 
atas nama pemilik yang telah meninggal dunia, dan pelbagai kajian kes berdasarkan 
pengalaman penceramah. Dengan penganjuran wacana ini, akhirnya hubungan 
silaturrahim dapat terjalin di antara pihak Pusat Bantuan Guaman, UUM COLGIS dan 
Pusat Islam, UUM dengan Pejabat Mufti Negeri Kedah Darul Aman. 
  
Dengan ini, pihak PBG UUM dan Pusat Islam UUM sekali lagi merakamkan ribuan 
terima kasih kepada Ustazah Faridah Haji Ahmad, Dr. Fauziah Mohd Nor, Dr. 
Solahuddin Abdul Hamid,  Dr. Zuryati Mohd Yusoff dan semua pihak yang teribat 
secara lansung dan tidak lansung untuk menjayakan Wacana: “Pengurusan Harta 
Pusaka, Wasiat dan Hibah”.  
  
 
Sekian. 

